
Број: 02 - __________                                                                                                П Р Е Д Л О Г
_______ 2019 година                                                                                                  
С к о п ј е                                                  
                                                           
                                          
ЗАПИСНИК
од Педесет и првата седница на Управниот одбор на
Фондот за здравствено осигурување на Република Северна Македонија,
одржана на 11 декември 2019 година со почеток во 11.00 часот 
во просториите на Фондот 

Присутни членови на Управниот одбор:
· Д-р Ридван Асани, претставник од Министерството за здравство - претседател; 
· Дејан Николовски, претставник од Министерството за финансии - заменик на претседателот; 
· Д-р Љубиша Каранфиловски, претставник од Сојузот на синдикатите на 
       Македонија – член;
· Проф. Д-р Назми Ејупи, претставник на стопанствениците во Република Северна Македонија  - член;
· Д-р Димитар Димитриевски, претставник на пензионерите во Република Северна Македонија – член.

Отсутни членови на Управниот одбор:
· Проф. Д-р Ненад Гавриловиќ, претставник на осигурениците  - член; 
· Д-р Илбер Бесими, претставник од Лекарската, Фармацевтската и Стоматолошката комора на Македонија – член.
Присутни од ФЗОРСМ:
· Орхан Рамадани, директор на ФЗОРСМ;
· Данаил Дончев, директор на ФЗОРСМ;
· Јасминка Смилевска, директор на правниот сектор (делумно присутна);
· Кристина Христова, директор на секторот за фармација (делумно присутна);
· Миле Сугарев, директор на секторот за финансиски прашања (делумно присутен);
· Христо Трповски, раководител на одделението за регрес и судски постапки, во својство на записничар.

Претседателот Ридван Асани ја отвори и водеше седницата. На почетокот утврди дека се присутни пет членови на Управниот одбор со што условите за полноважно работење и одлучување се исполнети. Потоа го прочита претходно доставениот 


П Р Е Д Л О Г - Д Н Е В Е Н  Р Е Д

· Усвојување на записникот од Четириесет и шесттата седница на Управниот одбор одржана на 25 септември 2019 година
· Усвојување на записникот од Четириесет и седмата седница на Управниот одбор одржана на 30 септември 2019 година
· Усвојување на записникот од Четириесет и осмата седница на Управниот одбор одржана на 1 октомври 2019 година
· Усвојување на записникот од Четириесет и деветтата седница на Управниот одбор одржана на 28 октомври 2019 година
· Усвојување на записникот од Педесеттата седница на Управниот одбор одржана од 4 до 5 ноември 2019 година

1. Предлог за утврдување на формата и содржината на договорите што Фондот за здравствено осигурување на Република Северна Македонија ги склучува со здравствените установи заради купување на здравствени услуги во интерес на осигурените лица, за 2020 година;
2. Предлог за донесување на Одлука за изменување на Одлуката за утврдување на вкупниот договорен надоместок на јавните здравствени установи за 2019 година; 
3. Предлог за изменување на договорни надоместоци за 2019 година на здравствени установи за обезбедени услуги од областа на специјалистичко - консултативната стоматолошка здравствена заштита од дејностите орална хирургија, ортодонција и протетика за 2019 година;
4. Предлог за изменување на договорни надоместоци за 2019 година на здравствени установи за обезбедени услуги од областа на специјалистичко - консултативната здравствена заштита за 2019 година;
5. Предлог за донесување на Одлука за утврдување на референтни цени на лекови кои паѓаат на товар на Фондот;
6. Информација за доставено барање за надоместок (рефундација) на средства со бр.19-6613 од 25.07.2019 година за дете В.Х. за лек Oncaspar (pegasparagase) amp.750U/ml;
7. Предлог за донесување Одлука за одобрување на финансиски средства за осигуреничката Снежана Караџовска;
Предлог за разрешување од должноста на секретарот на Второстепената лекарска комисија за лекување во странство, на негово барање;

Информативно:
Извештај за финансиски контроли на јавни здравствени установи за периодот од 1 јануари до 30 јуни 2019 година;

Разно.

Потоа праша дали има и други предлози за разгледување на денешната седница, односно за дополнување на дневниот ред. 

Директорот Дончев побара на денешната седница да се разгледаат уште две дополнителни точки, и тоа Предлог за изменување на  висината на вкупниот надоместок за ПЗУ Специјална болница по хируршки болести „Жан Митрев“ за здравствени услуги од областа на кардиоваскуларната хирургија во 2019  година и Предлог за изменување на висината на вкупниот надоместок за обезбедување услуги на осигурените лица на хронична хемодијализа во четвртиот квартал на 2019 година на Приватната здравствена установа Центар за дијализа „Систина Нефроплус“ – Кавадарци и на Приватната здравствена установа Центар за дијализа „Диамед Македонија“. 

Управниот одбор ги прифати предлозите, по што за седницата едногласно го усвои следниот  

Д Н Е В Е Н  Р Е Д

· Усвојување на записникот од Четириесет и шесттата седница на Управниот одбор одржана на 25 септември 2019 година
· Усвојување на записникот од Четириесет и седмата седница на Управниот одбор одржана на 30 септември 2019 година
· Усвојување на записникот од Четириесет и осмата седница на Управниот одбор одржана на 1 октомври 2019 година
· Усвојување на записникот од Четириесет и деветтата седница на Управниот одбор одржана на 28 октомври 2019 година
· Усвојување на записникот од Педесеттата седница на Управниот одбор одржана од 4 до 5 ноември 2019 година

1. Предлог за утврдување на формата и содржината на договорите што Фондот за здравствено осигурување на Република Северна Македонија ги склучува со здравствените установи заради купување на здравствени услуги во интерес на осигурените лица, за 2020 година;
9. Предлог за донесување на Одлука за изменување на Одлуката за утврдување на вкупниот договорен надоместок на јавните здравствени установи за 2019 година; 
10. Предлог за изменување на договорни надоместоци за 2019 година на здравствени установи за обезбедени услуги од областа на специјалистичко - консултативната стоматолошка здравствена заштита од дејностите орална хирургија, ортодонција и протетика за 2019 година;
11. Предлог за изменување на договорни надоместоци за 2019 година на здравствени установи за обезбедени услуги од областа на специјалистичко - консултативната здравствена заштита за 2019 година;
12. Предлог за донесување на Одлука за утврдување на референтни цени на лекови кои паѓаат на товар на Фондот;
13. Информација за доставено барање за надоместок (рефундација) на средства со бр.19-6613 од 25.07.2019 година за дете В.Х. за лек Oncaspar (pegasparagase) amp.750U/ml;
14. Предлог за донесување Одлука за одобрување на финансиски средства за осигуреничката Снежана Караџовска;
Предлог за разрешување од должноста на секретарот на Второстепената лекарска комисија за лекување во странство, на негово барање;
Извештај за финансиски контроли на јавни здравствени установи за периодот од 1 јануари до 30 јуни 2019 година;
Предлог за изменување на  висината на вкупниот надоместок за ПЗУ Специјална болница по хируршки болести „Жан Митрев“ за здравствени услуги од областа на кардиоваскуларната хирургија во 2019  година;
Предлог за изменување на висината на вкупниот надоместок за обезбедување услуги на осигурените лица на хронична хемодијализа во четвртиот квартал на 2019 година на Приватната здравствена установа Центар за дијализа „Систина Нефроплус“ – Кавадарци и на Приватната здравствена установа Центар за дијализа „Диамед Македонија“;
Разно.

Потоа се пристапи кон разгледување на точките на дневниот ред. 

· Усвојување на записникот од Четириесет и шесттата седница на Управниот одбор одржана на 25 септември 2019 година
Управниот одбор без забелешки, едногласно го усвои записникот од Четириесет и шесттата седница на Управниот одбор одржана на 25 септември 2019 година.

· Усвојување на записникот од Четириесет и седмата седница на Управниот одбор одржана на 30 септември 2019 година
Управниот одбор без забелешки, едногласно го усвои записникот од Четириесет и седмата седница на Управниот одбор одржана на 30 септември 2019 година.

· Усвојување на записникот од Четириесет и осмата седница на Управниот одбор одржана на 1 октомври 2019 година
Управниот одбор без забелешки, едногласно го усвои записникот од Четириесет и осмата седница на Управниот одбор одржана на 1 октомври 2019 година.

· Усвојување на записникот од Четириесет и деветтата седница на Управниот одбор одржана на 28 октомври 2019 година
Управниот одбор без забелешки, едногласно го усвои записникот од Четириесет и деветтата седница на Управниот одбор одржана на 28 октомври 2019 година.

· Усвојување на записникот од Педесеттата седница на Управниот одбор одржана од 4 до 5 ноември 2019 година
Управниот одбор без забелешки, едногласно го усвои записникот од Педесеттата седница на Управниот одбор одржана од 4 до 5 ноември 2019 година.

ТОЧКА 1 -  Предлог за утврдување на формата и содржината на договорите што Фондот за здравствено осигурување на Република Северна Македонија ги склучува со здравствените установи заради купување на здравствени услуги во интерес на осигурените лица, за 2020 година

Предлогот од точката 1 го објаснија директорот Дончев и Јасминка Смилевска, при што дадоа поширок осврт на новиот концепт на договорите. Наведоа дека во споредба со досегашните, новите договори се поедноставени и не содржат одредби кои веќе се регулирани во законите и подзаконските акти. Оттаму, повеќето одредби кои сега нема да бидат дел од договорите, ќе бидат регулирани со подзаконски акт, односно правилник, по имплементирањето на сите процеси за спроведување на реформите во примарната здравствена заштита. Имено, спроведувањето на реформите во примарната здравствена заштита од страна на Министерството за здравство, Фондот и стручната фела, е поддржано со препораки од Светската банка и Светската здравствена организација. Главна цел на реформите е да се воведе модел на плаќање во примарната здравствена заштита, кој ќе придонесе кон обезбедување на сеопфатна примарна здравствена заштита од страна на здравствените работници, како и да се подобри квалитетот на примарната здравствена грижа. Капитацијата и понатаму ќе се состои од фиксен и променлив дел. Унапредувањето со новиот модел  е во променливиот дел на надоместокот за капитација, преку вреднување на одредени здравствени услуги и превентивни цели, додаток на капитациониот бод, кој ќе зависи од одредени кадровски решенија (специјалност на лекарот, дополнително вработени медицински сестри и административен кадар). Новиот модел треба да поттикне и да обезбеди подобрување на превентивата во примарното ниво на здравствена заштита, дефинирање и примена на стандарди за обезбедување на здравствени услуги, справување со одредени состојби на примарно ниво и намалување на степенот на упатување кон повисоко ниво на здравствена заштита, поголем број на лекари од општа пракса со специјализација по семејна медицина, пружање на поголем број на услуги од страна на медицинската сестра, преку поттикнување на вработување на трет член во тимот.

Согласно  член 70 од Законот за здравственото осигурување, договорите се склучуваат за период од една или повеќе години, за целиот период на важење на лиценцата за вршење на здравствената дејност во мрежата на здравствени установи, согласно со прописите од областа на здравствената заштита. Договорите од сите дејности се склучуваат за ист временски период, а предлог на Фондот е Управниот одбор да донесе одлука за должината на периодот, односно дали договорите да важат 5 или 7 години.

По објаснувањето, се разви дискусија во која членовите на Управниот одбор поставуваа дополнителни прашања и изнесуваа свои сознанија и предлози за реформите во примарната здравствена заштита и за содржината на договорите.

Потоа, директорот Дончев и Јасминка Смилевска објаснија и за двата анекси на договори кои се предложени за усвојување, и тоа за Анексот на договорот за пружање на здравствени услуги на хемодијализа и за Анексот на договорот за пружање на специјализирана медицинска рехабилитација како продолжено болничко лекување.

Во продолжение, членовите на Управниот одбор дискутираа за должината на периодот за кој треба да се склучуваат договорите, при што беше одлучено должината да биде седум години, а потоа едногласно се донесе

Одлука
за утврдување на формата и содржината на договорите и анексите на договорите што Фондот за здравствено осигурување на Република Северна Македонија ги склучува со здравствените установи заради купување на здравствени услуги во интерес на осигурените лица

со која се утврди формата и содржината на осум договори и два анекси на договори.

ТОЧКА 2 - Предлог за донесување на Одлука за изменување на Одлуката за утврдување на вкупниот договорен надоместок на јавните здравствени установи за 2019 година

Во рамките на втората точка на дневниот ред, по кусото објаснување на директорот Рамадани, Управниот одбор согласно предлогот содржан во работните материјали за седницата, едногласно донесе
Одлука 
за изменување на Одлуката за утврдување на вкупниот договорен надоместок на јавните здравствени установи за 2019 година

со која се извршија измени на договорните надоместоци на четири здравствени установи.

ТОЧКА 3 – Предлог за изменување на договорни надоместоци за 2019 година на здравствени установи за обезбедени услуги од областа на специјалистичко - консултативната стоматолошка здравствена заштита од дејностите орална хирургија, ортодонција и протетика за 2019 година

Објаснување на предлогот даде директорот Рамадани. Наведе дека со предлог - одлуката се заменува одлуката донесена на седницата одржана на 28 октомври, така што се врши зголемување на надоместоците преку нова пресметка на процентот на зголемувањето, направена на ниво на четвртиот квартал на годината.

По кусата дискусија што следеше, Управниот одбор едногласно ја донесе предложената

Одлука
за изменување на Одлуката за утврдување на висината на вкупниот договорен надоместок на здравствените установи за обезбедени услуги од областа на специјалистичко - консултативната стоматолошка здравствена заштита од дејностите орална хирургија, ортодонција и протетика за 2019 година


ТОЧКА 4 - Предлог за изменување на договорни надоместоци за 2019 година на здравствени установи за обезбедени услуги од областа на специјалистичко - консултативната здравствена заштита за 2019 година

Директорот Дончев наведе дека и за предлогот од оваа точка на дневниот ред важи образложението за точката 3, односно дека со неа се заменува одлуката за надоместоците на здравствените установи од областа на специјалистичко - консултативната здравствена заштита донесена на седницата одржана на 28 октомври и се врши зголемување на надоместоците, преку нова пресметка на процентот на зголемувањето, на ниво на четвртиот квартал на годината. 

По објаснувањето, Управниот одбор едногласно ја донесе предложената

Одлука
за изменување на Одлуката за утврдување на висината на вкупниот договорен надоместок на здравствените установи за обезбедени услуги од областа на специјалистичко - консултативната здравствена заштита за 2019 година

ТОЧКА 5 – Предлог за донесување на Одлука за утврдување на референтни цени на лекови кои паѓаат на товар на Фондот

Директорот Дончев објасни дека предлогот е подготвен по спроведената пропишана постапка, откако се разгледани сите добиени забелешки и предлози за пресметаните референтни цени на лекови од фармацевтски куќи. Реализирани се и состаноци со фармацевтските куќи, по кои се направени и дополнителни проверки од стручната служба на Фондот. Со оваа ревизија на референтните цени на лековите се опфатија околу 2.000 лекови по заштитено име. Предлогот за утврдување на нови референтни цени на лекови има за цел добивање подобро усогласени и избалансирани надоместоци/референтни цени на лекови во РСМ, според цените на лекови во референтните земји за Фондот (Бугарија, Србија, Словенија, Хрватска) и одобрените/дистрибутивните големопродажни цени на лекови во РСМ, како и обезбедување повеќе лекови без доплата или со помала доплата од осигурениците, во рамки на условите. 
По објаснувањето, Управниот одбор, без дискусија, едногласно ја донесе предложената
Одлука
за утврдување на референтни цени на лекови кои се на Листата на лекови кои паѓаат на товар на Фондот за здравствено осигурување на Република Северна Македонија

ТОЧКА 6 – Информација за доставено барање за надоместок (рефундација) на средства со бр.19-6613 од 25.07.2019 година за дете В.Х. за лек Oncaspar (pegasparagase) amp.750U/ml

Во рамките на точката 6, Управниот одбор ја разгледа информацијата подготвена од работната група на Фондот за ревидирање на деловните процеси за рефундирање на средства, која се однесува на барање за рефундирање на лекови употребени во лекувањето на  дете со иницијали В.Х. на Универзитетската клиника за детски болести во Скопје. По кусата дискусија на членовите на Управниот одбор, едногласно се донесе следниот

Заклучок: Да се одобри рефундирање на средствата платени за лекот Oncaspar (pegasparagase) amp.750U/ml за дете В.Х за што е поднесено барање бр.19-6613 од 25.07.2019 година.

ТОЧКА 7 – Предлог за донесување Одлука за одобрување на финансиски средства за осигуреничката Снежана Караџовска

Објаснување за точката 7 даде директорот Дончев. Наведе дека случајот со осигуреничката подносител на барањето е познат и од медиумите, како карактеристичен и ако не е единствен, тогаш е еден од неколкуте во земјата. Помагалото од кое таа има потреба е вклучено меѓу помагалата на кои имаат право осигурените лица на Фондот согласно Правилникот за ортопедските помагала, меѓутоа Фондот нема склучено договор со ортопедска куќа или правно лице за обезбедување на помагалото кое и е потребно. Покрај тоа, за да може да се користи помагалото, потребно е претходно да се изврши операција, со која ќе се  подготват екстремитетите за вградување на помагалото. За таква операција, во моментов на осигуреничката Фондот и има одобрено лекување во странство, во болницата АОФЕ во Остерберг - Холандија. Со оглед дека согласно правилникот има право на помагалото, а Фондот нема склучено договор со ортопедска куќа или правно лице за негово обезбедување, осигуреничката би требало да го плати со лични средства а потоа да бара од Фондот нивно рефундирање. Но со оглед на високата цена на помагалото (2.028.270 денари за едната нога а осигуреничката има право на две – за двете нозе), таа бара Фондот однапред да ја плати цената на болницата АОФЕ во Остерберг – Холандија, каде што има одобрување за лекување во странство и каде потоа би се вградиле помагалата.

По објаснувањето, следеше дискусија, по која Управниот одбор, имајќи во вид дека осигуреничката има право на помагалото, како и дека во моментов Фондот нема склучено договор со ортопедска куќа или правно лице за негово обезбедување, едногласно донесе

Заклучок 1: Се одобрува да се изврши авансно плаќање на средства во износ од 4.056.540 денари на болницата АОФЕ во Остерберг - Холандија заради аплицирање на две ортопедски помагала Надколена ендоскелетна протеза со карбонско лежиште, едноосовинско хидраулично колено со микропроцесорска регулација (C-leg) и стапало од јаглеродни влакна за високоактивни корисници на осигуреното лице Снежана Караџовска.

Заклучок 2: Фондот да склучи договор со ортопедска куќа односно правно лице во земјата, за обезбедување на помагалото Надколена ендоскелетна протеза со карбонско лежиште, едноосовинско хидраулично колено со микропроцесорска регулација (C-leg) и стапало од јаглеродни влакна за високоактивни корисници, кога од него имаат потреба осигурените лица.

Заклучок 3: Фондот да ги разгледа можностите во регулативата да се имплементира решение со кое би се овозможило авансно плаќање, во сите случаи кога осигурено лице има право на скапи медицински потрошни материјали, помагала, импланти, лекови и сл. за кои, доколку не се обезбедени од давателот на услугата, би претставувало големо финансиско оптоварување да ги плати однапред а потоа да бара рефундирање.

ТОЧКА 8 – Предлог за разрешување од должноста на секретарот на Второстепената лекарска комисија за лекување во странство, на негово барање

Во рамките на осмата точка на дневниот ред, Управниот одбор, по разгледување на барањето за разрешување од должноста – оставка на еден од двајцата секретари на Второстепената лекарска комисија за лекување во странство, едногласно донесе

Одлука
за изменување на Одлуката за формирање на Второстепена лекарска комисија за лекување во странство бр. 02-8295/1 од 10.6.2019 година

со која барателот го разреши од должноста. 

· По донесувањето на одлуката, поради неодложни обврски, во 12.20 часот седницата ја напушти членот Назми Ејупи, а Управниот одбор продолжи да работи со кворум од четири члена.
ТОЧКА 9 – Извештај за финансиски контроли на јавни здравствени установи за периодот од 1 јануари до 30 јуни 2019 година

Во рамките на точката 9, Управниот одбор се запозна со Извештајот за финансиски контроли на јавни здравствени установи за периодот од 1 јануари до 30 јуни 2019 година како материјал од информативна природа, во врска со кој не беа донесени одлуки ниту заклучоци. 

ТОЧКА 10 – Предлог за изменување на висината на вкупниот надоместок за ПЗУ Специјална болница по хируршки болести „Жан Митрев“ за здравствени услуги од областа на кардиоваскуларната хирургија во 2019  година

Предлогот од точката 10 го објасни директорот Дончев. Наведе дека, по барање на болницата, се предлага зголемување на нејзиниот надоместок за 20 милиони денари. До износот е дојдено по анализирање на остварениот вид и обем на здравствени услуги, листата на чекање за кардиоваскуларни операции, како и тековната и предвидената динамика на кардиохируршки и васкуларни интервенции во 2019 година. Заклучно со месец ноември, болницата има реализирано 98% од утврдениот надоместок за годината, па со оглед дека пациентите на болницата се во најголемиот дел во виталнозагрозувачка состојба, се предлага зголемување на надоместокот заради овозможување на непречено, континуирано лекување на осигурениците.

По објаснувањето, се разви дискусија во која членовите на Управниот одбор поставуваа прашања, на кои одговори и дополнителни објаснувања даваа директорите Дончев и Рамадани. Откако дискусијата се исцрпи, Управниот одбор едногласно донесе

Одлука 
за изменување на Одлуката за утврдување на висината на вкупниот надоместок за ПЗУ Специјална болница по хируршки болести „Жан Митрев“ за здравствени услуги од областа на кардиоваскуларната хирургија во 2019  година

со која надоместокот се зголеми за 20 милиони денари.

ТОЧКА 11 – Предлог за изменување на висината на вкупниот надоместок за обезбедување услуги на осигурените лица на хронична хемодијализа во четвртиот квартал на 2019  година на Приватната здравствена установа Центар за дијализа „Систина Нефроплус“ – Кавадарци и на Приватната здравствена установа Центар за дијализа „Диамед Македонија“ 

Предлогот го објасни директорот Рамадани. Наведе дека ревидирање, односно изменување на договорниот надоместок, може да се врши при промена на расположливите средства на Фондот за таа намена, како и со прераспределба на средствата од неостварената вкупна вредност на договорениот вид и обем на здравствени услуги од одредени здравствени установи на здравствени установи кои оствариле поголема вредност од договорениот надоместок, врз основа на анализа на остварувањето на договорениот вид и обем. Во согласност со наведеното, се предлага намалување на средствата за здравствената установа „Систина Нефроплус“ – Кавадарци, која остварила помалку од проектираното и зголемување на средствата за здравствената установа Диамед Македонија, која заклучно со месец ноември има остварено повеќе услуги од утврдениот надоместок.

Потоа, подетално објаснување за реализираните услуги и средства на двете здравствени установи даде Миле Сугарев.

По објаснувањата и по исцрпувањето на дискусијата што следеше, Управниот одбор едногласно ги донесе предложените

Одлука 
за изменување на Одлуката за утврдување на висината на вкупниот надоместок на Приватната здравствена установа Центар за дијализа „Систина Нефроплус“ - Кавадарци за обезбедување услуги на осигурените лица на хронична хемодијализа во четвртиот квартал на 2019  година

и 
Одлука 
за изменување на Одлуката за утврдување на висината на вкупниот надоместок на Приватната здравствена установа Центар за дијализа „Диамед Македонија“ за обезбедување услуги на осигурените лица на хронична хемодијализа во четвртиот квартал на 2019  година

По донесувањето на одлуките од точката 11, бидејќи не беа дадени предлози за дискутирање под точката 12 - Разно, дневниот ред беше исцрпен и Управниот одбор во 12.40 часот заврши со работата на Педесет и првата седница. 

               Записничар,                               Управен одбор/Bordi drejtues
Христо Трповски                                    Претседател/Kryetar,
                                                                      D-r Ridvan ASANI

